
MAKTAB RENDAH SAINS MARA DUNGUN



Bismillahirrahmanirrahim,
Assalamualaikum Warahmatullahi Wabarakatuh,

Salam Sejahtera dan Salam Malaysia MADANI

SALUTASI

(Disediakan di atas pentas)

MUKADIMAH

Hadirin yang saya muliakan,

1. Alhamdulillah, setinggi-tinggi kesyukuran kita panjatkan ke hadrat
Allah SWT kerana dengan izin dan limpah kurnia-Nya, kita dapat
bersama-sama berhimpun dalam Majlis Perasmian Maktab Rendah

Sains MARA Dungun pada hari yang penuh bermakna ini.

2. Terlebih dahulu, bagi pihak Majlis Amanah Rakyat (MARA), saya
merakamkan setinggi-tinggi penghargaan dan ucapan terima kasih
kepada Yang Amat Berhormat Timbalan Perdana Menteri atas
kesudian hadir bagi menyempurnakan majlis perasmian pada hari
ini. Kehadiran YAB Timbalan Perdana Menteri amat besar ertinya

kepada seluruh warga MARA dan keluarga besar MRSM.
Hadirin yang dihormati,

3. Majlis pada hari ini bukan sekadar pembukaan sebuah institusi

pendidikan. la merupakan satu detik penting dalam kesinambungan



sejarah pembangunan pendidikan MARA yang telah bermula sejak

lebih enam dekad lalu.

. MRSM Dungun ini merupakan MRSM ke-58 dan antara yang
terbaharu dalam rangkaian institusi pendidikan MARA.
Penubuhannya mencerminkan komitmen berterusan MARA dalam
memperluas akses pendidikan berkualiti kepada anak-anak

Bumiputera.

. Sejak penubuhan MRSM pertama pada tahun 1972, institusi ini
telah berkembang menjadi ekosistem pendidikan yang tersusun
dan berimpak tinggi. Ribuan alumni MRSM kini berkhidmat sebagai
profesional, teknokrat, usahawan dan pemimpin dalam pelbagai
sektor, sama ada di dalam mahupun di luar negara. Inilah bukti
bahawa pelaburan dalam pendidikan adalah pelaburan jangka

panjang yang paling bernilai untuk negara.

. MRSM merupakan antara inisiatif unggul MARA dalam
menyediakan akses pendidikan berkualiti tinggi kepada pelajar-
pelajar cemerlang luar bandar dan bandar. Kejayaan MRSM hatri ini
jelas terbukti apabila berdasarkan keputusan SPM terkini, lima
tempat teratas sekolah terbaik negara telah dikuasai sepenuhnya
oleh MRSM iaitu MRSM Tun Ghafar Baba, MRSM Gemencheh,
MRSM Taiping, MRSM Pengkalan Chepa dan MRSM Kuala Kubu



Bharu, sekali gus membuktikan keunggulan sistem pendidikan

MARA di peringkat nasional.

7. Malah, dalam kelompok sekolah berasrama penuh terbaik negara,
sebahagian besar kedudukan teratas turut didominasi oleh MRSM.
Hal ini mencerminkan daya saing yang tinggi dalam kalangan
institusi pendidikan MARA. Berdasarkan keputusan SPM terkini,
daripada 20 sekolah terbaik negara, hampir separuh daripadanya
adalah MRSM. Ini membuktikan bahawa sistem pendidikan MARA
bukan sahaja kompetitif, malah semakin mendominasi landskap

pendidikan berprestasi tinggi negara.

Hadirin sekalian,

8. Sebagai sebuah agensi amanah rakyat, MARA memikul
tanggungjawab besar dalam memperkasa agenda penyertaan dan
penguasaan Bumiputera dalam bidang pendidikan, ekonomi dan
teknologi. MRSM merupakan antara instrumen terpenting dalam

merealisasikan mandat tersebut.

9. Sistem pendidikan MRSM tidak hanya tertumpu kepada
kecemerlangan akademik, malah memberi penekanan kepada
pembangunan sahsiah, kepimpinan, disiplin serta kemahiran abad
ke-21. Kita mahu melahirkan generasi yang bukan sahaja bijak,

tetapi berintegriti, berakhlak dan mempunyai jati diri yang kukuh.



10. Pendekatan ini juga disokong oleh program huffaz yang menjadi
antara agenda penting pendidikan MARA. Program huffaz adalah
hasil daripada inisiatif dan pendekatan yang telah diperkukuh oleh
YAB Timbalan Perdana Menteri sendiri, melalui usaha
membangunkan generasi huffaz profesional yang seimbang antara

iImu al-Quran, akademik dan kemahiran industri.

11. Pelaksanaan pendekatan ini telah diterjemahkan melalui pelbagai
inisiatif seperti Ulul Albab di MRSM, TVET Tahfiz serta Program
Profesional Huffaz yang bertujuan melahirkan generasi berjiwa Al-
Quran yang bukan sahaja mantap hafazan dan penghayatan
agama, tetapi juga berdaya saing dalam bidang sains, teknologi,
inovasi serta ekonomi moden. Komitmen ini turut dizahirkan melalui
penganjuran Perhimpunan Gen Huffaz Teknorat MARA yang telah
berlangsung pada bulan Mac baru-baru ini yang, menghimpunkan

kira-kira 9,000 peserta.
Hadirin sekalian,

12. Konsep pendidikan berterusan atau seamless education yang
digerakkan oleh MARA turut memastikan pelajar-pelajar MRSM
mendapat laluan yang jelas dan tersusun sehingga ke peringkat
pendidikan tinggi, seterusnya memasuki alam profesional dengan

keyakinan dan daya saing yang tinggi.



13. Dalam konteks ini, pelajar MRSM bukan sahaja menerima

14.

15.

16.

pendidikan menengah berkualiti tinggi, tetapi turut disediakan laluan
progresif ke institusi pendidikan MARA seperti Kolej MARA, Kolej
Poly-Tech MARA (KPTM), Universiti Kuala Lumpur (UniKL) dan
institusi-institusi lain yang berkaitan. Laluan ini direka secara
strategik bagi memastikan kesinambungan pembelajaran dalam

bidang yang relevan dengan keperluan industri dan negara.

Pendekatan ini juga disokong melalui kerjasama strategik antara
institusi  pendidikan MARA dengan industri, bagi memastikan
kurikulum sentiasa relevan, dinamik dan selari dengan kehendak

pasaran kerja global.

Dalam kerangka pembangunan Pendidikan MARA, laluan pelajar
dibina secara berterusan bermula dengan MRSM sebagai asas iimu
dan STEM, diteruskan dengan TVET sebagai pengukuhan
kemahiran teknikal, dan seterusnya disempurnakan dalam dunia

industri sebagai destinasi akhir pembinaan kerjaya.

Baru-baru ini juga MARA terus memperkukuh ekosistem
pendidikannya melalui penganjuran MARA International Education
Conference 2026 yang menghimpunkan pakar pendidikan,

pemimpin institusi serta pemain industri dari dalam dan luar negara.



17.

Persidangan ini berperanan sebagai platform strategik dalam
memperhalusi hala tuju pendidikan MARA, khususnya dalam
memastikan kurikulum MRSM sentiasa relevan, progresif dan selari

dengan keperluan industri serta perkembangan teknologi global.

Hadirin yang saya hormati,

18.

19.

MRSM Dungun ini diharapkan menjadi pusat kecemerlangan
pendidikan di Pantai Timur, khususnya di negeri Terengganu.
Dengan kemudahan moden, tenaga pengajar yang komited serta
sokongan padu ibu bapa dan komuniti, saya yakin institusi ini akan
melahirkan generasi pelajar yang mampu mencorakkan masa

depan negara.

Kepada para pelajar, manfaatkanlah peluang yang diberikan ini
sebaik-baiknya. Anda adalah pewaris kepimpinan masa hadapan.
Setiap ilmu yang ditimba di sini adalah batu asas kepada kejayaan

yang lebih besar.

Sekian, wabillahi taufig wal hidayah,

Wassalamualaikum warahmatullahi wabarakatuh



